КОМИ РЕСПУБЛИКАЛӦН ОЛАНПАС

«Коми Республикалӧн Каналан Сӧветса депутатлӧн статус йылысь» 

Коми Республикалӧн Оланпасӧ вежсьӧмъяс пыртӧм йылысь

Примитӧма Коми Республикаса 

Каналан Сӧветӧн                                                     2014 вося вӧльгым  тӧлысь 27 лунӧ

1 статья. Пыртны  «Коми Республикалӧн Каналан Сӧветса депутатлӧн статус йылысь» Коми Республикалӧн Оланпасӧ (Коми Республикаса канму власьт органъяслӧн индӧд-тшӧктӧмъяс, 2007, 4 №, 4770 ст.; 7 №, 4911 ст.; 2008, 5 №, 205 ст.; 9 №, 426 ст.; 2009, 11 №, 171 ст.; 20 №, 351 ст.; 2011, 5 №, 87 ст.; 14 №, 346 ст.; 23 №, 606 ст.; 2012, 7 №, 172 ст.; 31 №, 694 ст.; 63 №, 1549 ст.; 2013, 5 №, 101 ст.; 17 №, 337 ст.) татшӧм вежсьӧмъяс:
1. 13 статья гижны тадзи:
«13 статья. Канму органъяслӧн, меставывса асвеськӧдлан органъяслӧн да мукӧд органлӧн чукӧртчылӧмъяс вылын депутатлӧн лоӧм 
1. Депутатлӧн эм инӧд лоны Коми Республикаса олӧмӧ пӧртысь власьт органъяслӧн чукӧртчылӧмъяс вылын «Россия Федерацияса субъектъяслӧн оланпас пыртысь (бӧрйӧм) да олӧмӧ пӧртысь канму власьт органъяс котыртан ӧтувъя принципъяс йылысь» Федеральнӧй оланпаслӧн 23 статья серти.

2. Депутатлӧн эм инӧд лоны канму коллегиальнӧй органъяслӧн да меставывса асвеськӧдлан коллегиальнӧй органъяслӧн чукӧртчылӧмъяс вылын, а сідзжӧ мукӧд канму органса коллегиальнӧй органлӧн да меставывса асвеськӧдлан мукӧд органса коллегиальнӧй органлӧн чукӧртчылӧм вылын канму органъяслӧн уджаланарт да мукӧд нормативнӧй инӧда акт серти, меставывса асвеськӧдлан органъяслӧн уджаланарт да муниципальнӧй мукӧд инӧда акт серти.».
2. 15 статьяса 1 пунктын «1 лунысь оз сёрӧнджык» кывъяс вежны «1 уджалан лунысь оз сёрӧнджык» кывъясӧн.

3. 18 статьяса 3 юкӧнын «колӧ сетны гижӧда вочакыв» кывъяс бӧрын содтыны «корӧмын юалӧм серти» кывъяс.

4. 21 статьялӧн 1 юкӧнса 1 пунктӧ содтыны «, а сідзжӧ бӧрйысян кытш либӧ депутатлы фракцияӧн индӧм мутас местаӧдз да бӧр туйын мунан кадколаст вылӧ» кывъяс.
2 статья. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун кольӧм мысти.

Коми Республикаса Юралысь                                                            В.М. Гайзер

2014 вося ӧшым тӧлысь 9 лун

